
Fer ère satisfèta peth trebalh hèt per Guit, mès encara i auie un pilèr de trebalh. Ère tota distrèta damb aquera idea 
quan sa mairia la cridèc des dera entrada deth brinhon.

- Fer, vene un moment, hè lèu! – cridèc sa mairia.

Volant rapidament, Fer anèc tara entrada deth brinhon e se metec ath costat de sa mairia.

– Silenci, Fer, guarda qui i a ath costat dera senhora Api.

Ath costat dera senhora Api i auie ua senhora tota mudada. Li parlaue de bèth tèma que preocupaue ara 
apicultora, perque hège a anar eth cap en ton de suplica.

– Qui ei aguesta senhora que preocupe tant ara senhora Api? –demanèc Fer.

– Ei era directora deth banc a on a es sòs era senhora Api.

–Un banc? Demora... Un banc? Jo sonque coneishi es que son entà 
seiguer-se e tanben sabi qu’ei eth conjunt de peishi que se 
trasladen amassa –Fer botjaue es antenes mentre pensaue.

-Estimada arrèrhilha, banc ei ua paraula polisemica. Ath delà 
des significats qu'as dit, tanben ei eth lòc a on es persones 
qu'estàuvien i sauven es sòs e eth lòc a on se dèishe sòs as 
persones e as empreses.

– A veir s'ac è comprenut ben, eth banc te dèishe sòs quan 
les as de besonh?

-Non ei tan facil, Fer. Eth banc guarde s'as garanties entà 
tornar es sòs que te dèishe: proprietats, ingrèssi... Ath 
delà te crube interèssi.

– Quin embrolh! Garanties, interèssi? –Fer non 
comprenie arren.

– Eth banc te dèishe es sòs se se’n fie de tu o se 
les dèishes coma garantia ua casa, un locau o un 
negòci.

–Ja ac compreni! Tà que confie en jo è de 
demostrar-li era mia capacitat entà tornar es sòs e 
èster tostemp bon pagador –semblaue que Fer 
comprenie eth concèpte de garantia.

– Atau ei, Fer! Tu li deisharies sòs a quaquarrés se te’n 
maufidèsses? – era mairia trobaue tostemp exemples.

–Mairia, me pòs méter un exemple de qué son es 
interèssi?

ESTAUVIAM

– Ei fòrça simple. S'eth banc te dèishe sòs, per exemple 10.000 €, e acòrdes tornar-les-ac en un an, te li calerà tornar 
aqueri 10.000 € e un shinhau mès de sòs peth servici de prèst qu'eth banc te da, e d’aguesta quantia addicionau ne 
didem interèssi.

- Ah, ja ac compreni! Eth banc dèishe sòs ara senhora Api e per aguest servici li crube un prètz; aguest prètz son es 
interèssi.

-Quin bon rasonament, Fer! Tu plan qu’en sabes! –era senhora Remei ère contenta pr'amor qu'era sua arrèrhilha ac 
auie comprenut.

- D’a on obtien es sòs es bancs? –demanaue Fer.
- Principaument des persones qu’estàuvien. Dera madeisha manèra que cruben interèssi pes sòs que dèishen as 
persones e empreses que i depositen es estauvis, eth banc les aurie de pagar interèssi.

- Aurie d’èster coma ua guardiòla qu'an darrèr an da interèssi, ei a díder, sòs –Fer sajaue de confirmar es sòns 
coneishements.

- Efectivament! Eth banc hè d‘intermediari entre es qu'estàuvien sòs e aqueri que n'an de besonh.- Alavetz en compdes 
de banc poderie dider-se crompa-venta de sòs. Serie mès simple . Ara me quadre tot. En coche en quau se n'a anat era 
senhora que preocupaue ara senhora Api i auie destacada ua mèrca: Banc Olandés. Tanben portaue un eslògan: “Per 
interès te voi Olandés”.

Era senhora Api ère preocupada perque era directora deth Banc Olandés la visitaue perque encara deuie molti sòs. 
Era senhora Api non podie pagar ath banc ja qu’es resultats dera venta de mèu auien estat dolenti.

– Era senhora Api pòt pèrder es brinhons se non pague es deutes –Era senhora Remei li explicaue ara sua arrèrhilha 
damb gèst seriós eth problèma que preocupaue ara abelhaira.

– Compreni que sigue un problèma non poder pagar eth prèst, mès... Perqué pòt pèrder es brinhons?

–Era garantia que dèc era senhora Api ath banc siguec: es terrens, es brinhons, eth magazin... Se non pague eth prèst, 
eth banc s’ac sauvarà tot. Era senhora Api ac perderie tot.
– Ah... Aguestes son es famoses ipotèques que tant preocupen ara gent! - semblaue que Fer comprenesse eth 
problèma.

– Atau ei! Era senhora Api a de corregir era gestion deth brinhon e, donc, s’a de partir dera analisi des problèmes 
actuaus ... Rebrembi quan i auie pessetes en compdes d’euros... Ans endarrèr es pair-sénhers dera senhora Api 
auien es prèsti fòrça mès cars... .
Aguest còp eth crotzament d’antenes auie estat bancari.

VOCABULARI E EXPRESSIONS

Èster conscient: conéisher, saber
Hèr-lèu: esdegar-se
Atribuïr: culpar

AUEM CURIOSITAT

1. Obsèrva ena tua localitat es bancs que i a. Enumera-ne es que tròbes.

1. ........................................
2. ........................................
3. ........................................
4. ..........................................

Vè tà dus d'aguesti bancs e demana se pòden indicar-te eth tipe d'interès que cruben per prèst. 

Interèssi banc 1: .......................................
Interèssi banc 2: .......................................

Quin ei eth banc a on ges mès economic demanar sòs?
................................................................................................................................................

2. En França es interèssi d'un prèst son deth 12 %, mentre qu’en Catalonha es interèssi son deth 5 %. Se 
demanam un prèst de 100.000 €, es interèssi qu’auram de pagar, s’an de calcular dera manèra següenta:

100.000 € x 5 = 500.000 €      
500.000 € : 100= 5.000 €

Interèssi: 5.000 €  
Totau que s’a de pagar ath banc: 100.000€ + 5000€ =105.000 €

Ara ei eth tòn torn! Calcula es interèssi qu'auries de pagar en França per un prèst 100.000 €.

DESENTORTILHANT ES ANTENES DERA SENHORA REMEI

Era senhora Remei parle de pessetes e euros. Tròba cinc monedes europèes qu’agen estat substituïdes per 
euro.

GESTIONEM ERA NÒSTA EMPRESA

Un viatge qu’ajatz eth nòm dera empresa, era mèrca, er eslògan, eth logotip e er envàs a on veneratz eth 
producte, calculatz entre toti guaire sòs auratz de besonh entà començar-lo a véner. Tà saber guaire sòs auetz 
de besonh auratz de compdar guaire vos costarà (entà saber guaire sòs auetz de besonh, parlatz damb era 
vòsta familha):

– Es sòs que còste logar un locau, a on trebalharatz: ..............................................€
– Es sòs qu’a de crubar cada un de vosati ath mes:: ..............................................€
– Es sòs que còsten es envasi qu’auetz de besonh cada mes tà véner eth  producte:
   ...........................................................................................................................................€
– Es sòs dera factura dera lum de cada mes: ...................................................................€

Un còp ajatz toti aguesti sòs, somatz-les e saberatz guaire sòs auetz de besonh ath mes.

Resultat totau: ......................................................€

Auetz aguesti sòs o les auratz de demanar ath banc?
................................................................................................................................................

